
ÁŠŠI Álggahanvuoigatvuohta 
 
OHCCIT Rasmus-Moilanen Eeva-Liisa 
 Moilanen Mateusz Seppo 
 
HUKSENSADJI 890-401-0060-0009 
 Savela 2, 99980 OHCEJOHKA 
 Oppa eanasadji 
Giddodaga namma Eepula 
Viidodat 6210 m² 
 
DOAIBMABIDJU Álggahanvuoigatvuohta viiddideami eana- ja vuođđobargguid 

álggaheapmái 
 
Lassečilgehus Laktása áššái 25-0006-RL 
 
MEARRÁDUS  Mearridan huksenlága ja dan vuođul addojuvvon njuolggadusaid 

ja mearrádusaid vuođul čuovvovaš eavttuiguin: 
 
 Mieđihan huksenlága 78 §:s meroštallon álggahanvuoigatvuođa 

eana- ja vuođđobargguide 2500 € dáhkádusa vuostá. 
 
 Huksenbarggu ii oaččo álggahit ovdal go das lea dahkkon 

almmuhus huksenbearráigehččui.  
 

Mearrádusa ákkastallamat  
 Gažaldatvuloš dáhpáhusas álggahanvuoigatvuođa mieđiheapmi ii 

oaivvil, ahte dat dagašii nuppástusohcama árvvoheapmen. 
 
 
Heivehuvvon vuoigatvuođarávvagat  
 RakL 78 § 
 
 

Mearrádusa diehtunaddin  
 Mearrádus lea gulahuvvon Ohcejoga diehtofierpmádagas 

25.06.2025. Mearrádus gehččojuvvo boahtán diehtun čieža 
beaivve geažes das, go mearrádus lea gulahuvvon almmolaš 
gulahusain. Diehtunoažžunbeaivi lea 02.07.2025.  
 

 OHCEJOHKA 24.06.2025 
 
 
Vuolláičálli Joni Kiemunki 
 Huksendárkkisteaddji 

VUIGENGÁIBÁDUSRÁVVAGAT 
 
 Mearrádussii duhtameahttun olmmoš sáhttá dahkat čálalaš 

vuigengáibádusa. Mearrádussii ii oaččo ohcat nuppástusa 
duopmostullui váidimiin.  
  
  
Vuoigatvuohta vuigengáibádusa dahkamii lea:  
  

- bálddalas dahje buohtalas giddodaga dahje eará viidodaga 
oamasteaddjis dahje hálddašeaddjis; 

- dakkár giddodaga dahje eará viidodaga oamasteaddjis ja 
hálddašeaddjis, gean huksemii dahje eará atnui mearrádus 
sáhttá mearkkašahtti láhkai váikkuhit; 
- sus, gean ássamii, bargamii dahje eará diliide projeakta 
sáhttá fuopmášahtti láhkai váikkuhit; 
- sus, gean vuoigatvuhtii, geatnegasvuhtii dahje ovdui 
mearrádus njuolga váikkuha; 
- gielddas; 
- ránnjágielddas, man eanageavaheami plánemii mearrádus 
váikkuha; 
- museaeiseválddis, jos mearrádus guoská riikkaviidosaččat 
dahje eanagottálaččat mearkkašahtti suodjaluvvon 
huksenčuozáhaga; 
- eará eiseválddis dan doaibmasuorgái gullevaš áššiin, sihke; 
- iežas doaibmaguovllus registrerejuvvon servošis, man 
ulbmilin lea biras-, dearvvašvuođa- dahje luonddusuodjaleami 
ovddideapmi, jos huksenlohpi guoská viesu prošeavttas, masa 
heivehuvvo birasváikkuhusaid árvvoštallanmeannudeamis 
addojuvvon láhka.  

  
Jos huksenlobis meroštallon huksen mearkkaša burginlobi 
eaktudeaddji riikkaviidosaččat dahje eanagottálaččat 
mearkkašahtti viesu burgima, váidinvuoigatvuohta huksenlobis 
lea maiddái ealáhus-, johtolat- ja birasguovddážis.   
  
  

  
 Vuigengáibádusa galgá dahkat 30 beaivve siste das, go lea 

ožžon mearrádusa diehtun.  
  
Vuigengáibádusa galgá doaimmahit Ohcejoga gildii mearreáiggi 
maŋimuš beaivve ovdal gielddadálu giddaneami. Jos 
vuigengáibádus sáddejuvvo boastta mielde, galgá reivve guođđit 
bostii nu árrat, ahte boasta geargá doaimmahit dan 
vuigengáibáduseiseváldái maŋimustá vuigengáibádusáiggi 

maŋimuš beaivve ovdal Soađegili gieldda registrerenkantuvrra 
giddaneami.  
  
Gehččojuvvo, ahte mearrádusas lea ožžojuvvon diehtu čieža 
beaivve geažes das, go mearrádus lea gulahuvvon almmolaš 
gulahusain.  
  
Diehtunoažžunbeaivi ii lohkkojuvvo vuigengáibádusáigái. Jos 
vuigengáibádusáiggi maŋimuš beaivi lea bassebeaivi, 
iehčanasvuođabeaivi, válborbeaivi, juovla- dahje 
mihcamárruohtta dahje árgalávvardat, de vuigengáibádusa oažžu 
dahkat vuosttas árgabeaivve dan maŋŋá.  
  
Mearrádusa diehtunaddin 
 
Mearrádus lea gulahuvvon Ohcejoga gieldda almmolaš 
diehtofierpmádagas 25.06.2025.  

 
  
Eiseváldi, gosa vuigengáibádus dahkkojuvvo, lea eallinfápmo- ja 
teknihkalaš lávdegoddi. Vuigengáibádus doaimmahuvvo: 
 
Ohcejoga gielda 
Eallinfápmo- ja teknihkalaš lávdegoddi 
PL 41, 99981 Ohcejohka 
e-boasta: kunnanvirasto@utsjoki.fi  
uksačujuhus: Virgedállu, Luossa 1a  
rabas: árgan dmu 9.00 - 15.00 
 
 
Vuigengáibádusa hápmi ja sisdoallu 

 
Vuigengáibádusa galgá dahkat čálalaččat. Maiddái 
elektrovnnalaš áššegirji deavdá čálalaš hámi gáibádusa. 
 
Vuigengáibádusas galgá almmuhit:  
  
- mearrádusa, masa ohcá vuigema  
- mainna láhkai mearrádusa galgá vuiget  
- mainna ákkain gáibida vuigema.  
  
Vuigengáibádusas galgá lassin almmuhit dahkki nama, 
ruovttugieldda, boastačujuhusa ja telefonnummira.  
  
Jos vuigengáibádusa sáhttá addit diehtun elektrovnnalaš hámis, 
de bivdit almmuhit oktavuođadiehtun maiddái e-boastačujuhusa.  

mailto:kunnanvirasto@utsjoki.fi

